
Bulan-bulan hijrah datang dan pergi tanpa disedari. Hanya Ramadan dan Syawal sahaja yang kebanyakkan kita sedar kedatangannya. Pada 29 Ogos menjelmalah Rejab. Yang tertunggu-tunggu hilanglah kerinduan apabila tiba bulan yang dinanti-nantikan.

Berikut adalah himpunan kelebihan-kelebihan bulan Rejab yang boleh dimanafaatkan oleh umat islam dengan memperbanyakkan ibadah.

1. Sabda Nabi s.a.w.: Hendaklah kamu memuliakan bulan Rejab, nescaya Allah muliakan kamu dengan seribu kemuliaan di hari kiamat.

2. Sabda Nabi s.a.w.: Bulan Rejab Bulan Allah, Bulan Syaaban bulanku, dan bulan Ramadan bulan umatku.

3. Kemuliaan Rejab dengan malam ISRAK MIKRAJnya, Syaaban dengan malam NISFUnya dan Ramadan dengan LAILATUL QADARnya.

4. Malam awal Rejab mustajab do'anya. ( Dalam Kitab Raudhoh Iman Nawawi)

5. Puasa sehari pada bulan Rejab mendapat syurga tertinggi (Firdaus). Puasa dua hari dilipatgandakan pahalanya.

6. Puasa 3 hari pada bulan Rejab dijadikan parit yang panjang, yang menghalangkan dia ke neraka (panjangnya setahun perjalanan).

7. Puasa 4 hari pada bulan Rejab diafiatkan daripada bala dan daripada penyakit yang besar-besar dan daripada fitnah Dajal di hari kiamat.

8. Puasa 5 hari pada bulan Rejab, aman daripada azab kubur. Puasa enam hari pada bulan Rejab, keluar kubur bercaya muka.

9. Puasa 7 hari pada bulan Rejab, ditutup daripada tujuh pintu neraka.

10. Puasa 8 hari pada bulan Rejab, dibuka baginya lapan pintu syurga.

11. Puasa 9 hari pada bulan Rejab keluar dari kuburnya lalu, MENGUCAP DUA KALIMAH SHAHADAH, maka tidak ditolak dia dari memasuki syurga.

12. Puasa 10 hari pada bulan Rejab dijadikan dua sayap, terbang seperti kilat di atas Titi Sirotalmustaqim di hari kiamat.

13. Puasa 16 hari pada bulan Rejab akan dapat melihat wajah Allah di dalam syurga dan orang yang pertama menziarahi Allah di dalam syurga.

14. Puasa 19 hari pada bulan Rejab, dibina baginya sebuah mahligai di hadapan mahligai Nabi Allah Ibrahim a.s dan Nabi Allah Adam a.s.

15. Puasa 20 hari pada bulan Rejab, diampunkan segala dosanya yang telah lalu.

16. Kelebihan bulan Rejab dari segala bulan seperti kelebihan Quran atas segala Qalam.

17. Puasa pada awal Rejab, pertengahannya dan akhirnya seperti puasa sebulan pahalanya.

18. Orang yang lemah dari berpuasa pada bulan Rejab hendaklah bersedekah tiap-tiap hari sekurang-kurangnya sebiji roti.

19. Sesiapa bersedekah pada bulan Rejab seperti sedekah seribu dinar, dituliskan kepadanya tiap sehelai bulu roma jasadnya seribu kebajikan, diangkat seribu darjat, dihapus seribu kejahatan.

20. Setiap sehari puasanya pada bulan Rejab dan sedekahnya pada bulan Rejab seperti ibadat seribu Haji dan Umrah. Dibina mahligai seribu bilik dan seribu bidadari, lebih cantik daripada matahari seribu kali. Bulan Rejab bulan Allah.

21. Bersedekah pada bulan Rejab, dijauhkan Allah daripada api neraka kerana kemuliaan bulan Rejab, Bulan Allah.

22. Allah jadikan di belakang bukit Jabal Qar bumi, yang putih yang penuh dengan Malaikat dengan panji-panji berhimpun pada tiap malam Rejab meminta ampun oleh mereka kepada Umat Muhammad. Allah menjawap: Telah aku ampunkan mereka!

23. Barangsiapa meminta ampun (beristighfar) kepada Allah pagi dan petang 70 kali atau 100 kali, pada bulan Rejab di haramkan tubuhnya daripada api neraka.

24. Sesiapa berpuasa sebulan pada bulan Rejab, Allah berseru kepadanya: ‘Telah wajib hakmu atasKu, maka mintalah olehmu kepadaKu. Demi ketinggianKu dan kebesaranKu, tidak Aku tolakkan hajatmu. Engkau adalah jiranKu di bawah `arasyKu, engkau kekasihKu daripada segala makhlukKu, engkau terlebih mulia atasKu. Sukakanlah kamu, tiada dinding antaraKu dan antara kau'.(dari kitab Raudatul Ifkar)

25. Puasa pada 27 bulan Rejab seperti berpuasa enam puluh bulan pahalanya. Jika disertai dengan sedekah seperti puasa seribu tahun, kerana kebesaran hari ISRAK-MIKRAJ.

Siapa melapangkan kekeruhan, kesusahan, kesempitan orang mukmin pada bulan Rejab dikurniakan Allah kepadanya Mahligai yang besar di dalam syurga Firdaus.

Siapa berpuasa tiga hari pada bulan Rejab dan beribadat pada malamnya (berjaga), seperti dia berpuasa tiga ribu tahun. Diampunkan baginya 70 dosa-dosa besar tiap-tiap hari, ditunaikan 70 hajat ketika keluar nyawanya daripada jasadnya, 70 hajatnya di dalam kuburnya, 70 hajat ketika terbang suhuf (ketika Quran dinaik ketika berlalu di Titi Sirotalmustaqim.

REJAB bulan menabur benih. SYAABAN bulan menyiram tanaman. RAMADAN bulan menuai.

REJAB menyucikan badannya. SYAABAN menyucikan hatinya. RAMADAN menyucikan rohnya

REJAB bulan taubat. SYAABAN bulan muhibbah. RAMADAN dilimpahi pahala amalan.

Beramallah menurut kemampuan masing-masing, jika tidak dapat melaksanakannya janganlah ditinggalkan semuanya.

!PENGUMUMAN!

Mulai bulan September 2003 laman web mimbar akan sentiasa di kemaskini dari masa ke semasa. Kepada semua diminta untuk melayari laman web tersebut kerana banyak bahan-bahan dan artikel yang menarik untuk dilawati.Sekian, terima kasih.

Sekian, terima kasih.

Mimbar

MANUSIA YANG DIJAMIN MASUK SYURGA

Sejarah Islam mencatat bahawa terdapat sepuluh orang sahabat Nabi s.a.w. dijamin masuk syurga. Mereka terdiri daripada empat Khalifah Ar-Rasyidin iaitu Abu Bakar, Omar, Uthman, Ali dan diikuti Talhah bin Ubaidillah, Az Zubir bin Al-Awwam, Saad bin Abu Waqqas, Said bin Zaid, Abu Ubaidah Al-Jarrah, Abdul Rahman bin Aus.

Demikian juga para sahabat yang terlibat dalam Perang Badar, juga Fatimah Az-Zahra, Hassan bin Ali, Hussin bin Ali, Tsabit bin Qais, Bilal bin Rabah dan kemudian disusul pula para sahabat yang menghadiri Bait Ar-Ridhwan yang berjumlah seribu empat ratus sahabat r.a.

Dalam perjuangan mempertahankan agama Islam, keutamaan mereka adalah berbeza dengan kaum Muslim yang lain dan ketinggian darjat mereka ditentukan oleh siapa di antara mereka yang paling dahulu masuk Islam.

Pengetahuan Nabi s.a.w. ke atas keistimewaan sahabat-sahabat yang dijamin syurga ini berasaskan kepada wahyu Ilahi bukan sekadar meneka-neka atau tafsiran nafsu semata-mata. Apatah lagi kita manusia biasa atau yang memperoleh ilmu Laduni sekalipun tidak mampu untuk menentukan seseorang itu masuk syurga atau neraka kerana hak ini dalam pengetahuan Allah s.w.t.

Rasulullah dan para sahabat walaupun sudah dijamin syurga, namun hakikatnya mereka sentiasa menangis siang malam memikirkan persoalan umat. Malah dari segi ibadah ritual, mereka cukup hebat jika hendak dibandingkan dengan kita amat jauh sekali. Malam mereka beribadah, siang mereka berperang.

Dalam sebuah hadis yang diriwayatkan oleh Ahmad dan An-Nasai, Anas bin Malik menceritakan satu kejadian yang dialami dalam satu majlis bersama Nabi s.a.w.

Suatu ketika Nabi Muhammad s.a.w. duduk di masjid dan berbincang-bincang dengan sahabatnya, tiba-tiba beliau bersabda maksudnya: Sebentar lagi seorang penghuni syurga akan masuk ke mari. Beberapa saat kemudian masuklah seorang lelaki dengan air wuduk yang masih membasahi wajahnya. Apakah gerangan keistimewaan lelaki ini sehingga mendapat jaminan syurga. Dipendekkan cerita, Abdullah Ibnu Amr yang ingin mengetahui dan mencungkil rahsia keistimewaan lelaki ini kemudian menemuinya dan menceritakan masalahnya dan memohon untuk menumpang tidur di rumah lelaki tersebut.

Namun apa yang dilihat oleh Abdullah sepanjang tinggal bersama lelaki tersebut ialah sama seperti orang lain yang menjalani rutin kehidupan. Akhirnya Abdullah terpaksa berterus terang dan lalu bertanya kepada lelaki tersebut apakah yang diperbuat sehingga ia mendapat jaminan syurga. Katanya tidak lain ialah saya tidak pernah menyimpan niat buruk terhadap kaum Muslim dan merasa iri hati terhadap seseorang yang dianugerah nikmat oleh Allah. Tidak pernah pula saya melakukan penipuan dalam setiap aktiviti saya. Itu saja kelebihannya dan yang lain-lain samalah seperti orang ramai.

Membersihkan hati dan tidak menyimpan prasangka buruk terhadap sesama Muslim nampak senang tetapi hakikatnya amalan itulah yang amat susah untuk dilakukan. 

Betapa sulit kita hendak menghilangkan kedengkian kepada orang yang tidak sehaluan dengan kita. Atau hanya kerana dia memperoleh kelebihan yang diberikan Allah dan kelebihan itu tidak kita miliki. Di hari kiamat kelak tidak ada orang yang selamat dengan harta dan kekayaan kecuali yang membawa hati yang bersih.

Pada hari itu tidak ada manfaatnya di hadapan Allah s.w.t. harta dan anak-anak kecuali orang yang datang dengan hati yang bersih. (Surah al-Syuara ayat 89).

Banyak jalan untuk ke syurga, demikian juga jalan ke neraka. Perbuatan menyebarkan berita palsu, memutuskan silaturahim, mengumpat, mengadu domba, menyakiti orang lain, membongkar aib orang beriman, semuanya ini jika dilakukan walaupun kita solat, kita tetap akan dimasukkan ke neraka Saqar.

Seperti yang digambarkan dalam al-Quran, orang yang sombong (QS 16:22), Orang- yang membanggakan diri (QS 28:76), Orang yang berlebih-lebihan (QS 6:41), Orang yang bersifat dusta (QS 9:75), Orang yang membuat kerosakan (QS 5:64), Orang yang melampau batas (QS 2:140) semuanya harus dijauhi baik dalam hubungan duniawi apa lagi dalam persoalan akhirat kerana mereka bagaikan seekor lintah penghisap darah, apabila menempel pada kulit kehidupan umat Islam, maka darah keimanan seseorang itu akan dihisapnya habis-habisan.

Mereka ini dipandu oleh nafsu amarah dan lawammah yang menjadikan mereka lalai dan sesat.

Nampakkah (wahai Muhammad) keburukan keadaan orang-orang yang menjadikan hawa nafsunya; Tuhan yang dipuja lagi ditaati? Maka dapatkah engkau menjadi pengawas yang menjaganya jangan sesat? (Surah al-Furqan ayat 43).

Mereka yang bertuhankan hawa nafsunya, akan melakukan apa sahaja yang dikehendakinya tanpa tersekat-sekat dan tidak pula mahu mendengar nasihat pengajaran.

Sungguh jelas sekarang bahawa nafsu (nafs) manusia merupakan persoalan syurga dan neraka. Kedua-dua bahagian nafsu tersebut (jahat dan baik) masing-masing boleh membawa manusia ke tempat asalnya yang dijanjikan (the promising land) atau syurga dan ke tempat hukuman neraka, kedua-duanya adalah kerajaan Allah s.w.t. yang berada di dalam dirinya.

Apabila manusia tidak berusaha untuk mengenal diri dan jiwanya, maka bencana dan kebinasaan akan datang kepadanya.
SEJARAH DAN FADILAT AYAT KURSI
Semasa penurunannya ia telah diiringi oleh beribu-ribu malaikat kerana kehebatan dan kemuliaannya. Syaitan dan iblis juga menjadi gempar kerana adanya satu perintang dalam perjuangan mereka. Rasullah s. a. w. dengan segera memerintahkan Zaid b Tsabit menulis serta menyebarkannya.

Sesiapa yang membaca ayat Kursi dengan khusyuk setiap kali selepas sembahyang fardhu, setiap pagi dan petang setiap kali keluar masuk rumah atau hendak musafir, InsyaAllah akan terpeliharalah dirinya dari godaan syaitan, kejahatan manusia, binatang buas yang akan memudaratkan dirinya bahkan keluarga, anak-anak, harta bendanya juga akan terpelihara dengan izin Allah s. w. t. 

Mengikut keterangan dari kitab"Asraarul Mufidah" sesiapa mengamalkan membacanya setiap hari sebanyak 18 kali maka akan dibukakan dadanya dengan berbagai hikmah, dimurahkan rezekinya, dinaikkan darjatnya dan diberikannya pengaruh sehingga semua orang akan menghormatinya serta terpelihara ia dari segala bencana dengan izin Allah. 

Syeikh Abu Abbas ada menerangkan, siapa yang membacanya sebanyak 50 kali lalu ditiupkannya pada air hujan kemudian diminumnya, insyaAllah, Allah akan mencerdaskan akal fikirannya serta memudahkannya menerima ilmu pengetahuan. Untuk amalan kita semua..... Fadhilat Ayat Al-Kursi mengikut Hadis-Hadis Rasullullah s. a. w. bersabda bermaksud: "Sesiapa pulang ke rumahnya serta membaca ayat Kursi, Allah hilangkan segala kefakiran di depan matanya. 

Sabda baginda lagi; "Umatku yang membaca ayat Kursi 12 kali pada pagi Jumaat, kemudian berwuduk dan sembahyang sunat dua rakaat, Allah memeliharanya daripada kejahatan syaitan dan kejahatan pembesar." Orang yang selalu membaca ayat Kursi dicintai dan dipelihara Allah sebagaimana DIA memelihara Nabi Muhammad. 

Mereka yang beramal dengan bacaan ayat Kursi akan mendapat pertolongan serta perlindungan Allah daripada gangguan serta hasutan syaitan. Pengamal ayat Kursi juga, dengan izin Allah, akan terhindar daripada pencerobohan pencuri. Ayat Kursi menjadi benteng yang kuat menyekat pencuri daripada memasuki rumah. Mengamalkan bacaan ayat Kursi juga akan memberikan keselamatan ketika dalam perjalanannya. 

Ayat Kursi yang dibaca dengan penuh khusyuk, Insya-Allah, boleh menyebabkan syaitan dan jin terbakar. Jika anda berpindah ke rumah baru maka pada malam pertama anda menduduki rumah itu eloklah anda membaca ayat Kursi 100 kali, insya-Allah mudah-mudahan anda sekeluarga terhindar daripada gangguan lahir dan batin. Barang siapa membaca ayat Al-Kursi apabila berbaring di tempat tidurnya,

Allah mewakilkan 2 orang Malaikat memeliharanya hingga subuh. Barang siapa membaca ayat Al-Kursi di akhir setiap sembahyang Fardhu, ia akan berada dalam lindungan Allah hingga sembahyang yang lain. Barang siapa membaca ayat Al-Kursi di akhir tiap sembahyang, tidak menegah akan dia daripada masuk syurga kecuali maut, dan barang siapa membacanya ketika hendak tidur, Allah memelihara akan dia ke atas rumahnya, rumah jirannya & ahli rumah2 di sekitarnya. Barang siapa membaca ayat Al-Kursi diakhir tiap-tiap sembahyang Fardhu, Allah menganugerahkan dia hati-hati orang yang bersyukur perbuatan2 orang yang benar, pahala nabi2 juga Allah melimpahkan padanya rahmat. Barang siapa membaca ayat Al-Kursi sebelum keluar rumahnya, maka Allah mengutuskan 70,000 Malaikat kepadanya, mereka semua memohon keampunan dan mendoakan baginya. Barang siapa membaca ayat Al-Kursi di akhir sembahyang Allah azza wajalla akan mengendalikan pengambilan rohnya dan ia adalah seperti orang yang berperang bersama nabi Allah sehingga mati syahid. Barang siapa yang membaca ayat al-Kursi ketika dalam kesempitan nescaya Allah berkenan memberi pertolongan kepadanya.

KAWAN DI AKHIR ZAMAN 



Kawan di akhir zaman ini 
Kawan di akhir zaman ini 
Payah untuk kita ketemui 
Yang benar-benar sibuk 
Dengan urusan baiki diri nya 
Yang ada kini hanya 
Sibuk dengan urusan mengumpul dunia 
Walau di ketahui dunia ini hanya menipu daya 

Kawan di akhir zaman ini 
Payah untuk kita ketemui 
Yang bergelumang dengan majlis ilmu menafaat 
Yang sanggup bersusah dan penat 
Dalam mengejar dan memahami ilmu menafaat 
Yang ada kini hanya lah 
Berbangga dengan ijazah yang menjela 
Tapi ilmu fardhu Ain nya kosong belaka 

Kawan di akhir zaman ini 
Payah untuk kita ketemui 
Ahli professional yang bertaqwa 
Yang benar-benar meletakan Islam di jiwa 
Mengunakan profession nya sebagai matlamat ke akhirat sana 
Yang ada hanya ahli professional yang lalai dan leka 
Yang hidup nya lebih barat dari barat 
Ibadah dan amal terasa amat berat 

Kawan di akhir zaman ini 
Payah untuk kita ketemui 
Yang bersilaturrahim kerana tiada kepentingan 
Yang berhubung hanya niat bertanya khabar 
Yang ada hanya 
Yang berkroni untuk mendapat projek yag sedia ada 
Bersahabat untuk mendapat laba 

Kawan di akhir zaman ini 
Payah untuk kita temui 
Yang suka berbincang mengenai dosa-dosa sendiri 
Yang menghidupkan ilmu yang ada 
Yang mensyiarkan Islam pada diri mereka 
Yang ada hanyalah 
Yang suka berbincang dosa-dosa orang lain 
Yang menghidupkan sunnah barat 
Yang melupakan kehidupan akhirat 

Kawan di akhir zaman ini 
Susah untuk kita temui 
Yang menjadikan masjid tempat pertemuan 
Yang menjadikan program usrah tempat berkenalan 
Yang ada hanya 
Yang menjadikan komplek tempat membuang umur 
Yang menjadikan disko dan pesta sebagai tempat berhibur 

Kawan di akhir zaman ini 
Susah untuk kita temui 
Yang menjadikan sunnah sebagai hiburan 
Menjadikan nasyid nyayian harian 
Menjadikan selawat ucapan kelaziman 
Yang ada hanya 
Artis di jadikan bahan pujaan 
Nyanyian melalaikan di jadikan hiburan 
Dianggap moden dan berketrampilan 

Kawan di akhir zaman ini 
Susah untuk kita temui 
Yang senantisa merasai mati itu sangat hampir 
Yang senantiasa merasai jelingan Izrail 
Menangis cemas mengenangkan saat kematian 
Merintih sayu mengenangkan persediaan 
Yang ada hanya 
Yang panjang angan-angan 
Mengumpul dunia kerja seharian 
Seolah kematian itu sangat jauh 
Seperti alam barzakh itu tidak di tempuh 


5 CARA PENERIMAAN DOA OLEH ALLAH S.W.T
Alhamdulillah! Allah telah jadikan kita sebaik2 mahluk iaitu manusia..maka marilah sama-sama kita bertaqwa padanya



Kasih sayang Allah s.w.t adalah 70 kali lebih dari sayangnya seorang ibu kepada anaknya...maka dengan kasih sayangnya itulah maka Allah s.w.t menyuruh kita meminta kepadanya melalui do'a kepadanya.


Jika manusia sekali minta akan diberikannya apa yang diminta oleh sipeminta..kali kedua akan diberi..kali ketiga juga akan diberi.kali yang ke...? pasti dan pasti akan dibenci paling tak pun akan di tolak 

balikkannya....
Tapi dengan kasih sayangnya Allah pada hambanya maka Allah sendiri suka melihat seorang hambanya meminta kepadanya bekali-kali,lagi dan lagi dan lagi dan.....sehingalah kita dah tak de lagi....pasti dan pasti Allah akan balas apa yang diminta oleh hambanya....cuma bentuk penerimaan doa oleh Allah itu tak sama...


antara penerimaan do'a oleh Allah ada 5 iaitu...:-


1.Diberikan secara tunai/cash: -iaitu secara langsung dengan apa yang diminta.


2.Ditangguhkan pada masa tertentu: -iaitu diberikan pada masa yang lain iaitu ditangguhkan pada masa lain.

3.Ditukarkan dengan sesuatu yang lebih baik dari apa yang dipohon: -Allah sendiri yang mencipta manusia itu maka Allah sendiri yang maha mengetahui apa yang terbaik utk manusia itu sendiri...sbg contoh lihat org melahirkan anak kembar...semua org yg kawin pasti mahu lihat/berdoa agar diberi cahaya mata..maka Allah berkuasa utk beri atau tidak..yang dapat kembar adalah rezeki dari Allah..


4.Digantikan apa yang diminta dengan cara menghapuskan bala/bencana yang sepatutnya dihadapi olehnya:
-Setiap zarah kebaikan akan diberi ganjaran kebaikan dan sebaliknya..maka sbg contoh kita lihat pada kehidupan para sahabat..apabila mereka terkena sesuatu bencana pasti mereka akan cari apakah kesilapan yang telah mereka lakukan dan berusaha untuk memperbaikinya...maka kita kene mencontohinya... -sbg contoh apabila kita lihat kita terselamat dari satu2 bencana maka kita lihat apakah amalan yang telah kita lakukan sehingga dapat keselamatan dari Allah.


5.Ditangguhkan pada hari akhirat: -setiap org akan diperlihatkan dengan ganjaran apakah yang didapatinya pada hari akhirat tersebut.Maka datanglah seorang bertanya pada Allah s.w.t,"ya Allah apakan yang menyebabkan aku dapat amalan yang bertimbun-timbun ini walhal aku tak melakukan amalam sedemikian rupa"..lalu Alah s.w.t menjawap "tidakkah kau perasan akan do'a yang kau minta sewaktu didunia dulu yang mana aku tak berikannya,maka sekarang kau terimalah apa yang sepatutnya kau terima".. - maka jika kita semua mengetahui akannya maka semua antara kita akan meminta agar doanya tak diterima pada hari ini...
sekian sahaja serba sedikit pengetahuan yang dapat dikongsikan oleh insan yang serba dhaif ini... maka janganlah ada antara kita merasa resah dengan apa yg kite pinta tak dapat..sesungguhnya Allah yang maha mengetahuinya...


wallahualam..

SEKSAAN BAGI ORANG-ORANG YANG MENINGGALKAN SEMBAHYANG
Orang yang tidak sembahyang akan diseksa dengan 15 seksa; 6 daripadanya akan diterima di dunia, 3 seksa tatkala hendak mati, 3 seksa lagi ketika berada di alam kubur dan 3 seksa lagi di hari kiamat.  

Enam seksa semasa hidup di dunia:  
Ditinggalkan berkat pada umurnya.  

Allah akan menghapuskan tanda-tanda orang salih daripada mukanya.  

Tiap-tiap amal yang dikerjakan tiada diberikan pahala kepadanya.  

Segala doanya tiada diperkenankan oleh Allah.  

Dia dimarahi dan dibenci oleh segala makhluk di dunia.  

Tidak ada baginya bahagian daripada doa orang-orang salih.  

Tiga seksa tatkala hendak mati:  

Dia mati dalam kehinaan. 

Mati dalam keadaan yang sangat lapar.  

Mati dalam keadaan yang sangat haus, sehinggakan jika dituangkan kepadanya sekelian air laut di dunia ini, dia tetap merasa tidak puas.  

Inilah 3 seksaan tatkala hendak menghembuskan nafasnya yang terakhir.  

Tiga seksa ketika di alam kubur:  
Disempitkan kuburnya. 

Dinyalakan api, di mana dia akan membalik-balikkan dirinya di dalam bara api itu. 

Allah mngerahkan ular yang paling besar untuk menyebat mayat itu, yang mana dinamakan ular itu 'SHAJKUL AKRAK' dan ular itu akan berkata, "Sesungguhnya aku telah disuruh oleh Tuhanku untuk memukul engkau dari Subuh hingga ke Zuhur, dipukul pula hingga ke Asar dengan sebab engkau sia-siakan waktu Zuhur. Begitulah seterusnya tiap-tiap hari dan malam sehingga hari kiamat.  

Tiga seksa di hari kiamat:  
Allah memerintahkan malaikat azab agar menghela orang yang tidak sembahyang itu ke dalam neraka. 

Allah menilik pada orang yang tidak sembahyang itu dengan tilikan yang murka. 

Allah akan mengira orang yang tidak sembahyang itu dengan kiraannya yang paling berat dan terus disumbatkan ke dalam neraka, sebagaimana firman Allah yang bermaksud, "Apa yang membawa kamu ke neraka?" Mereka menjawab, "Kami tidak sembahyang."  

Renungan:  
Barang siapa yang meninggalkan sembahyang fardu, seksanya umpama:-  

Subuh:  Allah akan mencampakkannya ke dalam neraka jahanam selama 60 tahun.

Zuhur:  Dosanya seperti membunuh seribu orang Islam.

Asar:  Dosanya seperti meruntuhkan Kaabah.

Maghrib:  Dosanya seperti berzina dengan ibu atau bapanya sendiri.

Isyak:  Allah berseru kepada mereka, "Hai orang yang meninggalkan solat Isyak, bahawa Aku tidak lagi reda engkau tinggal di bumi-Ku dan menggunakan nikmat-nikmat-Ku." Segala gerak-gerinya seperti pakai, makan, tidur adalah berdosa kepada Allah. 

GANJARAN TAAT, SAYANGKAN IBU

UWAIS AL-QARNI tinggal bersama ibunya sudah tua, lumpuh dan buta di Yaman.

Pemuda bangsa Yaman itu bekerja sebagai pengembala binatang ternakan. Beliau bukan saja sangat kasih kepada ibunya tetapi juga taat pada perintah ibunya walaupun terpaksa bekerja keras mencari rezeki. Allah memberi rahmat kepadanya dengan menjadikan binatang ternakannya sihat dan membiak dengan subur. 

Pada waktu malam, Uwais menghabiskan masa di rumah untuk merawat ibunya seperti mengambil air minum dan memasak makanan. Beliau sering menjadi sebutan masyarakat. 

Apabila tiba seruan Islam ke Yaman, beliau tertarik dengan ajaran agama itu sehingga memeluk Islam. Uwais menemui ketenangan jiwa dan menjadi hamba yang kuat beribadat.

Uwais teringin bertemu Rasulullah saw tetapi keadaan tidak mengizinkan kerana ibunya sudah tua dan tidak mampu tinggal sendirian. Waktu berlalu, kerinduan Uwais bertambah sehingga beliau menyatakan hasratnya kepada ibunya. Ibu membalas sambil menangis. 

“Ibu...! Kenapa ibu menangis? tanya Uwais.

“Ibu terharu! Ibu rasa gembira akan hasratmu. Wahai Uwais! pergilah!” kata ibunya. 

Tanpa berlengah, Uwais menyediakan keperluan untuk diri dan ibunya yang akan ditinggalkan selama beberapa hari. Akhirnya beliau tiba di Madinah dan mencari rumah Rasulullah. 

Uwais mengetuk pintu tetapi yang menyahut ialah Aisyah kerana Rasulullah sedang berjuang dalam Perang Uhud. Uwais menyampaikan salam kepada Rasulullah dan pulang ke Yaman. Sekembalinya Rasulullah, Aisyah memberitahu mengenai Uwais yang mencarinya. 

Rasulullah menyatakan bahawa orang itu adalah pemuda yang taat dan patuh serta sayang kepada ibunya. Dia adalah penghuni langit. Mendengar itu, Aisyah dan sahabat terpegun. 

Rasulullah kemudian berkata: “Jika kamu ingin bertemunya, lelaki itu memiliki satu tanda putih di tengah tapak tangannya.” Rasulullah menoleh ke arah Ali dan Umar sambil berkata: “Jika kamu menemuinya suatu hari nanti, mintalah doa dan istighfarnya. Dia adalah penghuni langit.” 

Ketika Umar menjadi khalifah, beliau teringat sabda Rasulullah dan mengajak Ali mencari Uwais. Mereka bertanya kepada semua kafilah yang datang berniaga di Madinah. 

Tindakan mereka menimbulkan tanda tanya kafilah. Akhirnya mereka menemui Uwais. 

Dalam kesempatan itu, Umar membalikkan tangan Uwais untuk melihat tanda yang disebut Rasulullah. “Memang benar! Inilah orangnya,” kata Umar kepada Ali.

Sebelum pulang, mereka meminta Uwais mendoakan dan beristighfar untuk mereka. 


Apabila Uwais meninggal dunia, ramai orang berebut-rebut untuk menguruskannya.

Uwais memperoleh martabat yang mulia kerana beliau menghormati, memulia dan mencurahkan kasih sayang terhadap ibunya, sikap yang mengangkat darjat manusia di sisi Allah.

KELEBIHAN SELAWAT

PADA zaman Rasulullah, diriwayatkan ada seorang Yahudi menuduh seorang Muslim mencuri untanya. Dia membawa empat saksi daripada golongan munafik.


Selepas diadili, Rasulullah menjatuhkan hukuman bahawa unta itu adalah milik si Yahudi dan tangan si Muslim diperintahkan dipotong atas kesalahan mencuri.

Si Muslim menyedari dirinya pada pihak yang benar dan dia difitnah. Lalu dia berdoa kepada Allah. "Ya Allah ya Tuhanku dan Baginda adalah Rasul Allah. Engkau Maha Mengetahui bahawa sesungguhnya aku tidak mencuri unta itu."

Lalu si Muslim itu berkata kepada Rasulullah: "Wahai Rasulullah, sesungguhnya hukuman engkau itu benar tetapi mintalah keterangan kepada unta untuk memastikan siapa yang benar dan siapa yang salah."

Unta memang tidak boleh bercakap, tetapi Rasulullah bertanya juga kepada haiwan itu.

"Hai unta, milik siapakah engkau?" Tanpa diduga, unta itu menjawab dengan jelas. "Wahai Rasulullah, aku adalah milik si Muslim dan sesungguhnya empat saksi itu adalah pendusta."

Selepas itu, Rasulullah merapati si Muslim lalu berkata: "Wahai orang Muslim, beritahu kepada aku apakah yang engkau lakukan sehingga Allah menjadikan unta ini boleh bercakap?"

Jawab si Muslim: "Wahai Rasulullah, aku tidak tidur pada waktu malam selagi aku belum membaca selawat untukmu 10 kali."

PESANAN
Assalamualaikum...
Marilah bersama kita renungkan kata-kata ini. Semoga segala perlakuan kita
semua akan sentiasa diberkati dan dirahmati oleh Allah SWT pada setiap
masa dan ketika.

Di dalam hidup manusia, yang penting ialah BERKAT.
Bila hidup kita berkat, diri ini akan selamat.
Apabila diri selamat, rumahtangga jadi sepakat.
Apabila rumahtangga jadi sepakat, masyarakat jadi muafakat.
Apabila masyarakat jadi muafakat, negara kita menjadi kuat.
Apabila negara menjadi kuat, negara luar jadi hormat.
Apabila negara luar jadi hormat, permusuhan pun tersekat.
Apabila permusuhan tersekat, pembangunan pun meningkat.
Apabila pembangunan pun meningkat, kemajuan menjadi pesat.


TETAPI AWAS!!!
Apabila pembangunan meningkat,
kemajuan menjadi pesat,
kita lihat bangunan naik bertingkat-tingkat.


Ditengah-tengah itu, tempat maksiat tumbuh macam kulat.
Apabila tempat-tempat maksiat tumbuh macam kulat,
KETIKA ITU manusia mula mengubah tabiat.
Apabila manusia telah mengubah tabiat,
ada yang jadi lalat ada yang jadi ulat.
Apabila manusia dah jadi ulat,
sembahyang makin hari makin liat.
Apabila sembahyang jadi liat,
orang baik ada yang bertukar jadi jahat.
Apabila orang baik bertukar jahat,
orang miskin pula nak kaya cepat.
Apabila orang miskin nak kaya cepat,
orang tua pula nak mati lambat.
Apabila orang tua nak mati lambat,
tak dapat minum madu telan jer la minyak gamat.


Yang lelaki, budak budak muda pakai seluar ketat.
Semua nak tunjuk kuat.
Bila berjudi, percaya unsur kurafat.
Tapi hidup pula yang melarat.
Tali kasut dah tak berikat.
Rambut pun jarang sikat.


Yang perempuan, pakai mini sekerat.
Suka pakai baju ketat.
Suka sangat menunjukkan pusat.
Hingga tak pedulikan lagi batasan aurat.
Pakai pulak yang singkat-singkat.
Kadang-kadang ternampak benda 'bulat'.


Bila jadi macam ini, siapa lihat pasti tercegat.
Silap gaya jadi gawat,
bohsia bohjan lagi hebat.
Duduk jauh berkirim surat.
Bila berjumpa, tangan berjabat.
Kemudian pakat lawan peluk siapa erat.
Masa tu, nafas naik sampai tersekat-sekat.
Usah peduli agama dan adat.
Usah takut Allah dan malaikat.
Yang penting apa kita nak buat?
Kita 'bukti' lah kita buat.
Akhirnya perut kempis dah jadi bulat.
Apabila perut kempis dah jadi bulat,
maka lahirlah pula anak-anak yang tak cukup sifat.
Bila anak-anak tak cukup sifat,
jam tu kita tengok bayi dibuang di merata tempat.


MAKNANYA KETIKA ITU, IBLIS MULA MELOMPAT.
Dia kata apa? Habis manusia dah masuk jerat.
Habis manusia telah tersesat.
Inilah dia fenomena masyarakat.
Oleh itu wahai saudaraku dan para sahabat,
Marilah kita pakat mengingat,
Bahawa dunia hari ini makin singkat,
Esok atau lusa mungkin kiamat,
Sampai masa kita semua akan berangkat! .
Berangkat menuju ke negeri akhirat.
Di sana kita akan ditanya apa yang kita buat.
Masa tu, sindri mau ingat.


Umur mu banyak mana mu buat ibadat...?
Zaman muda mu, apa yang telah mu buat...?
Harta benda anta, dari mana anta dapat...?
Ilmu anta, adakah anta manafaat...?


Semoga ianya dapat mengingatkan kita supaya segera meninggalkan maksiat
dan
memperbanyakkan ibadat.

(Petikan ucapan Ustaz Hj. Akil Hayy Rawa.Sebarkanlah ini kepada ahli
keluarga, saudara-mara, rakan-rakan dan sahabat handai kita agar
masyarakat
kita akan menjadi sebuah masyarakat yang bukan sahaja maju dari segi
duniawi
malah ukhrawi. Insya-Allah...Allahhuakbar! Allahhuakbar! Allahhuakbar!)
KISAH KEWAJIPAN SOLAT, PEMBALASAN ALLAH

IMBAUAN peristiwa Israk dan Mikraj menjelma lagi setiap kali tiba tarikh 27 Rejab. Rentetan peristiwa itu wajar dihayati kerana ia bukan sekadar mengisahkan perjalanan Rasulullah saw, tetapi adalah pengalaman bermakna dalam kehidupan peribadi Baginda.

Israk Mikraj adalah satu peristiwa besar mengandungi hikmah agung yang menunjukkan kekuasaan Allah mencipta alam ini. Al-Quran mengabadikan peristiwa itu dalam dua surah khas iaitu Surah al-Isra’ dan an-Najm’. Ia membuktikan impak sebenar peristiwa itu ialah membenarkan kerasulan Nabi Muhammad dan tidak menghadkan risalah (iaitu kitab al-Quran) yang dibawa Baginda bukan saja diturunkan kepada bangsa Arab semata-mata. Kitab al-Quran sesuai digunakan untuk setiap masa dan zaman.

Peristiwa Israk Mikraj adalah penghormatan besar yang diberikan Allah kepada seorang Nabi yang juga adalah rasul terakhir. 

Perjalanan Rasulullah dalam peristiwa itu mencabar pemikiran manusia secara keseluruhannya. Hanya manusia yang beriman dan meyakini segala kekuasaan Allah saja, yang menerima kejadian itu sebagai kebenaran dan lambang kekuasaan Allah. 

Namun, tidak kurang pula yang menolaknya mentah-mentah kerana apa yang berlaku dalam peristiwa Israk dan Mikraj tidak masuk dengan logik akal manusia secara lazimnya.

Peristiwa bersejarah Israk Mikraj yang berlaku setahun sebelum penghijrahan Rasulullah ke Madinah dianggap peristiwa besar dan penting kepada seluruh umat Islam. Ada sedikit khilaf dalam menentukan tarikh sebenar, tempat, bulan dan malam berlakunya peristiwa itu, tetapi ia tidak mematahkan keyakinan mukmin seluruh alam.

Ulama mencapai kata sepakat sesiapa yang meragui atau langsung tidak mempercayai peristiwa itu hukumnya adalah kafir. Ini jelas apabila kita memahami firman Allah yang bermaksud: “Maha suci Allah yang menjalankan hamba-Nya pada malam hari dari Masjid al-Haram di Makkah hingga ke Masjid al-Aqsa di Palestin yang kami berkati sekelilingnya untuk memperlihatkan kepadanya tanda-tanda kekuasaan Kami. Sesungguhnya Allah jugalah yang amat mengetahui”. – (Surah al-Isra’: ayat 1).

Daripada riwayat sahih, diceritakan tentang beberapa kejadian yang berlaku kepada Rasulullah sebelum Baginda dibawa berjalan dalam peristiwa Israk dan Mikraj. 

Diceritakan Baginda dibawa malaikat Jibril dari rumahnya ke Baitulmaqdis. Bersama Jibril, ada bekas (bejana) yang mengandungi hikmat dan iman, lalu dimasukkan ke dalam tubuh Rasulullah apabila selesai proses membelah dada dan penyucian hati dengan air zam-zam.

Kemudian, Allah mendatangkan suatu makhluk lain yang panjang dan berwarna putih serta boleh melangkah sejauh mata memandang, yang dinamakan buraq. 

Lalu Rasulullah, dengan ditemani Jibril, berangkat (Israk) ke Baitulmaqdis menaiki buraq. 

Dari BaitulMaqdis, Baginda kemudiannya Mikraj ke langit pertama hingga ketujuh. Allah memperlihatkan pelbagai kejadian aneh dan pelik kepada Rasulullah sepanjang perjalanan Baginda sebagai gambaran balasan kepada hamba-Nya yang berbuat kebaikan atau kemungkaran.

Peristiwa paling besar dan penting diterima Baginda ialah perintah Allah supaya umatnya melakukan ibadat solat fardu.

Sewaktu tiba di Sidratul Muntaha, Rasulullah mengadap Allah untuk menerima perintah melakukan ibadat solat untuk seluruh umatnya iaitu sebanyak 50 waktu sehari semalam. Sebaik menerima perintah itu, tanpa banyak bicara Rasulullah dan Jibril bersiap untuk turun ke bumi. 

Pada ketika itu, Baginda bertemu Nabi Musa yang bertanyakan hal itu. Selepas mendengar penjelasan Rasulullah, Nabi Musa berkata: “Kembalilah kepada Tuhanmu, dan mintalah sedikit keringanan kerana bilangan itu tidak akan terdaya dilakukan oleh umatmu.”

Rasulullah dan Jibril kembali mengadap Tuhan. Selepas dirayu, jumlah waktu solat dikurangkan Allah kepada 40. Apabila berjumpa Nabi Musa kemudiannya, dia meminta Rasulullah kembali menemui Tuhan untuk meminta dikurangkan lagi jumlah itu. 

Beberapa kali Rasulullah berulang alik, akhirnya Allah mengurangkan bilangan solat fardu daripada 40 kepada 10 dan akhirnya hanya menjadi 5 waktu saja.

Nabi Musa masih merasakan umat Muhammad tidak akan terdaya melakukannya dengan bilangan lima waktu solat. Nabi Muhammad segera menyatakan bahawa beliau sudah nekad untuk tidak lagi mengadap Allah meminta dikurangkan bilangan solat kerana dia sudah berasa malu untuk berdepan dengan Allah.

Biarpun jumlah solat itu dikurangkan menjadi lima, ganjaran pahala yang diperoleh tetap menyamai 50 kali. Ini kerana setiap kebaikan yang dilakukan akan diberi gandaan pahala sebanyak 10 dan bagi yang berniat saja akan diberi satu ganjaran pahala.

Selain menerima perintah solat, Rasulullah menyaksikan sendiri beberapa kejadian yang menggambarkan balasan yang akan diterima manusia setelah mereka meninggal dunia, di sepanjang peristiwa Mikraj itu.

Baginda melihat bagaimana sekumpulan manusia berpakaian compang-camping sambil memakan sampah-sarap dan rumput. Jibril memberitahu Baginda bahawa golongan manusia itu adalah mereka yang enggan mengeluarkan zakat dan tidak bersedekah kerana sayangkan harta yang dimiliki.

Baginda juga melihat sekumpulan manusia yang mempunyai perut besar sehingga tidak terdaya lagi untuk bangun dan berdiri. Ia gambaran manusia yang makan hasil amalan riba.

Baginda melihat sekumpulan manusia yang asyik memakan daging mentah dan busuk, sedangkan ada daging masak dan berkeadaan baik. Golongan itu ialah manusia yang melakukan zina sedangkan mereka mempunyai isteri yang dikahwini secara sah.

Baginda turut melihat sekumpulan manusia yang sedang memecahkan kepala sendiri. Ia adalah gambaran manusia yang terlalu sibuk dengan hal dunia sehingga lalai menunaikan kewajipan bersolat.

Baginda juga melihat sekumpulan manusia yang memotong lidah sendiri secara berterusan. Ia gambaran manusia yang suka menabur fitnah dan berbohong apabila berkata-kata.

Banyak lagi yang diperlihatkan Allah kepada Baginda dalam perjalanan Mikraj itu.

Semoga kita dapat merenung, menghayati dan bermuhasabah sebaik mungkin untuk mengambil iktibar dan pengajaran daripada peristiwa Israk Mikraj yang dilalui Rasulullah sempena kehadiran bulan Rejab ini.

Nabi Muhammad


S.A.W. bersabda





"Roh orang mukmin akan tergantung dengan sebab hutangnya sehinggalah diselesaikan hutang tersebut" (Riwayat Ahmad,Al-Tarmizi,Ibn Majah & Al-hakim)

DOA KETIKA MELIHAT/MENGUNJUNGI PENGANTIN BARU

Semoga Allah memberkati masing-masing kamu berdua (mempelai) terhadap temannya, dan semoga Allah mengumpulkan kamu berdua dalam kebaikan. (h.r. Abu Daud, Tirmidzi, dan Ibnu Majah)

Mimbar disediakan oleh Anuar Mohd Sabri-Pejabat Pengarah POLIMAS diterbitkan sebulan sekali InsyaALLAH..

